Urduliz

UDALA

URDULIZKO UDALERRIKO HIRI HONDAKIN SOLIDOEN GAIKAKO BILKETA
ETA GARRAIO ZERBITZUAREN KONTRATAZIOA ARAUTU BEHAR DUTEN
PRESKRIPZIO TEKNIKOEN PLEGUA

I. KAPITULUA: ZERBITZUAREN XEDEA ETA ESPARRUA

1. XEDEA.

Plegu honen xedea da Hondakinen gaikako bilketa eta garraio zerbitzua emateko
gutxieneko baldintzak ezartzea. Zerbitzu hori ingurumena eta lan-osasuna erabat
errespetatzen dituzten metodoak, jarduerak eta produktuak erabiliz gauzatuko da, eta,
besteak beste, hondakinen kudeaketa zuzena edo ingurumenaren aldetik iraunkorrak
diren makinak erabiltzea kontuan hartuko du.

2. EGINKIZUNEN ESPARRUA.

Zerbitzuak Urdulizko udalerrian emango dira. Kontratuak zerbitzu hauek barne
hartzen ditu:

a) Hondakinen frakzioa biltzea eta garraiatzea.

b) Hondakinak biltzeko guneetan utzitako tresna eta tamaina handiko hondakinen
bilketa berezia egitea.

c) Hondakin organikoen frakzioa biltzea eta garraiatzea.

d) Edukiontziak hornitzea, instalatzea, berritzea, mantentzea, konpontzea eta
apaintzea.

3. BIDE BERRIAK.

Hirigintza garapena eta hazkundea direla-eta bide berriak irekitzeak kontratuaren
hasierako giza baliabideak eta baliabide materialak gehitzea ekartzen badu,
kontratuaren prezioak ere gora egingo du.

Handituko diren eremuak zehaztuta, handitze horri erantzuteko beharrezkoak diren
baliabide tekniko eta ekonomikoak esleituko dira kontratista esleipendunarekin
batera, esleipendunak ezarritako unitateko prezioak kontuan hartuz.

Udalak onartu beharko du handitze hori, eta horren aurretik, udaleko arduradun
teknikoak txostena egingo du.

Il. KAPITULUA .- ZERBITZUAK ZEHAZTEA.

4. HONDAKINEN FRAKZIOA BILTZEA ETA GARRAIATZEA.

Hondakinen eta horiekin pareka daitezkeen hondakinen (hots, etxeko hondakin,
saltokietako hondakin ez arriskutsu, eta industrietan sortutako etxeko hondakinen)
bilketak barne hartuko ditu, besteak beste, bilketa bereizia, garraioa eta entrega
Urdulizko Udalak dagokionean ezartzen dituen tratamendu instalazioetan. Gaur
egungo erreferentzia tokia TMB MONTE ARRAIZ da.

Ez dira barne hartzen honako hauek: industriako hondakinak, ospitaletakoak edo
hondakin klinikoak, hiri hondakin solido, toxiko eta arriskutsuekin pareka daitezkeenak,
tamaina handikoak, eraberritzeko obretakoak, hondakin ugari egiten dituzten industria
edo merkataritza jarduerek eta ostalaritza sektoreak sortutako edozein hondakin, baita
Europako indarreko zuzentarauetan (2008/98/EE zuzentaraua) hiri hondakin solidoen
edukiontzietan zuzenean utzi ezin diren hondakin gisa jasotzen direnak.

Hondakinen frakzioa bereizita biltzeko, edukiontzi normalizatuak erabiliko dira. Xede
horretarako, atzetik kargatzen duten kamioi trinkotzaileetan hustuko dira edukiontzi
edo azaleko ontziak.

Era berean, esleipendunak edukiontzi edo ontzi normalizatuetatik kanpo dauden
hondakinak biltzeko betebeharra du, eta, beraz, ezingo ditu edukiontzietan sartu
gabeko hondakinak bildu gabe utzi.

Edukiontziak edo kuboak igotzeko, deskargatzeko eta jaisteko lanak ezin dira izan bat-
batekoak, eta kamioi biltzaileek “edukiontziak bibratzea saihesten duten sistemak izan
beharko dituzte hondakinak deskargatzeko prozesuan.

Husteko jardueretan kontu handiz ibiliko dira, auzokoen atsedena eragotz dezakeen
zaratarik ez sortzeko, eta bide publikoan hondakinik ez botatzeko.

Zerbitzua egitean, gainerako bilketa bereiziko edukiontzietan eraginik ez izateaz
arduratuko da

esleipenduna. Hala badagokio, haietan egiten dituen kalteen erantzukizuna bere gain
hartuko du.

Kamioi biltzaileak sartu ezin diren bide edo eremuetan dauden edukiontzi edo kuboak
ere hustu beharko ditu esleipendunak.

Edukiontziak edo kuboak garraiatzean, manipulatzean, igotzean, deskargatzean eta
jaistean galtzadara edo bide-zorura erortzen diren hondakinak berehala jasoko dituzte
esleipendunaren langileek, eta kamioi biltzailera botako dituzte. Xede horretarako, lan
horiek egiteko beharrezkoak diren tresnak eta erremintak eramango dituzte bilketaz
arduratzen diren langileek. Horrez gain, edukiontzietara botatzean herritarren
arduragabekeriarengatik erortzen diren hondakinak, haizeak eramandakoak, solte eta
sakabanatuta daudenak ere bildu beharko dituzte; baita edukiontzien azpian zein
inguruak daudenak ere. Horrela, berehala botako dituzte kamioi biltzaileetara. Bildu
ezin diren hondakinak idatziz jasoko dira, eta geroago bilduko dituzte baliabide
mekanikoen bidez.

Esleipendunak ezin du inolako hondakinik bota xede horretarako baimenik ez duen
tokietan. Bestalde, ezingo ditu hondakinak kamioi batetik bestera aldatu, inguruabarra
edozein dela. Halakoak ezinbestean egin behar izatekotan, Udalak baimendutako
tokietan bakarrik egingo dituzte.

Zerbitzuko ibilgailuek trafikoaren ordenamendua errespetatuko dute beti udalerri
osoan. Halaber, zerbitzuko ibilgailuek ezingo dute aparkatu baimendu gabeko toki edo
eremuetan.

Esleipendunak hondakinen artean aurkitzen dituen baliozko gauzak Udalean utziko
ditu.
Han, dagokion agiria egingo dute.

Hondakinen frakzioa udalerritik tratamendu instalaziora garraiatuko dute, eta horrez
gain, deskargatu eta datuak bildu ere egingo dituzte.

4.1. Ordutegiak eta maiztasunak:
Zerbitzua biltzen duten kamioiek lanak egitean, ez dute oztopatuko, ez gehiegi, ez
denboraldi luzeetan, udalerriko errepideko zirkulazioa. Hori kontuan hartuz,
lizitatzaileak hondakinak biltzeko ordutegiak eta maiztasunak proposa ditzake, lanak

modu egokian kudeatzeko. Horrela, gutxieneko baldintza hauek beteko ditu:

= |. EREMUA: Eguneko bilketa (urteko 365 egunetan), asteko zazpi egunetan.

Bilketa zerbitzuaren hasierako ordua ez da izango inoiz 07:00ak baino lehenago.

= |l. EREMUA (biztanleria dentsitate txikieneko sektoreak): Eguneko bilketa,
gutxienez, astean bostetan, barne hartzen diren eremuen ezaugarriei hoberen
egokitzen den ordutegietan, betiere zerbitzua optimizatuz.

= Ezin da egon bi egun baino gehiagotan jarraian hondakinak bildu gabe egon.
Horrela, edukiontziak hondakinez gainezka ez daudela bermatu beharko dute.

Zerbitzuak emateko ordutegiak eremuko hiri ezaugarriei, ibilgailuen trafikoaren
intentsitateari, merkataritza eremuari eta bestelakoei egokitu beharko dira, gaikako
bilketa maximizatzeko, auzokoak ahalik eta gutxien eragozteko, eta eskaintzen diren
zerbitzuak optimizatzeko.

Hondakinen frakzioa biltzen den egun berean garraiatuko dute tratamendu
instalaziora.

5. HONDAKINAK BILTZEKO GUNEETAN UTZITAKO TRESNA ETA TAMAINA HANDIKO
HONDAKINEN BILKETA

Kontratistak auzokoek zabor-edukiontziak kokatuta dauden guneetan utzi behar
dituzten altzariak eta tamaina handiko gauzak biltzeko zerbitzua ezarri beharko du.
Zerbitzu hori, astean behin gutxienez egingo du, eskatzaileak deitu eta gero.

Xede horretarako, herritarrek zerbitzu hori eskatzeko deitu behar duten doako
telefono-zenbakia emango du, hori zabaltzeko baliabide egokien bidez. Bilketa hori
eskatzailearekin koordinatu beharko du, tamaina handiko hondakinak kalean ahalik eta
denbora gutxien egon daitezen.

Zerbitzua doan izango da erabiltzaileentzat, eta esleipendunak ezingo du eskatu horren
trukeko dirurik auzokoei zerbitzu hori egiteagatik.

Esleipendunak Udalak une bakoitzean ezartzen duen tratamendu instalaziora eraman
beharko ditu hondakinak (gaur egun, Ortuellan dagoen tamaina handiko hondakinen
tratamendu instalazioa da, Berziklatu izenekoa). Hondakin horien azken xedea kontuan
hartuz, haiek biltzeko erabilitako sistema eta ekipamenduek berrerabiltze eta
birziklatzerik handiena egiteko aukera emango dute. Beraz, kontratatutako enpresak,
hondakinen bereizterik handiena egiteko sistemak eta metodoak antolatu beharko

ditu. Gutxienez, frakzio hauek bereizi eta tratatuko dira: egurra (altzariak, kaxak eta
abar), eta tresna elektriko eta elektronikoetako hondakinak (plegu honen berariazko
artikuluan dagoeneko zehaztu da).

Bilketa zerbitzua Urdulizko udalerri osoan egongo da, eta merkataritza eta industria
establezimenduetatik edo industrietatik etorritako pisu eta tamaina handiko altzariak
eta tresnak bakarrik ez dira barne hartzen. Bere instalazioetatik etorritako tamaina
handiko gauzekin Udalak egin behar dituenak barne hartuko dira.

Hala ere, bide publikoan dauden mota horretako hondakinak berehala kenduko ditu,
auzokoek aldez aurretik jakinarazten ez badute ere, izan ere, beste baliabide batzuen
bidez ere aurki daitezke, hala nola, udalaren ikuskapen baten bidez, inguruko auzokoek
edo enpresa esleipendunaren langileek ikusita.

Enpresak etengabe eman beharko du zerbitzu horren berri, herritarrek modu egokian
erabil dezaten.

6. HONDAKIN ORGANIKOEN FRAKZIOAREN BILKETA.

Kontratistak bide publikoan kokatuta dauden edukiontzien bidez eman beharko du
materia organikoa biltzeko zerbitzua, hiriguneetan eta 2. Eranskinean ezarritako
bestelako puntuetan funtsean. Hor, materia organiko ustelkorreko hondakinak utz
ditzakete erabiltzaileek.

Bildutako materialak ezin dira trinkotuta egon, geroago konpostaje prozesua
errazteko.

Edukiontzietan bildutako material guztiak (haien izaera edo osaera edozein dela) bildu,
garraiatu eta deskargatu beharko ditu kontratistak Udalak adierazten dion
kudeatzailean edo

konpostaje instalazioan (gaur egun, Bizkaiko Konpostegia), gutxienez, astean behin
hustuz.

Zerbitzu horretan bildutako materialak banan-banan pisatu behar dira. Hala
badagokio, entrega zentroan deskargatu aurretik, beharrezkoak diren tarteko
pisatzeak egin beharko ditu kontratistak, bildutako kopuruak behar bezala
erregistratuta gera daitezen.

7. EDUKIONTZIAK HORNITZEA, INSTALATZEA, BERRITZEA, GARBITZEA, MANTENTZEA
ETA KONPONTZEA.

Enpresa lizitatzaileei dagokie edukiontziak proposatzea, kopurua eta edukiera
zehaztea, eta udalerriko kokapenik egokiena ezartzea. Azken batean, hauxe bermatuko
da:

— Kiratsak murriztea.

— Erabiltzaileen eta hondakinak uzteko eremuen arteko distantzia txikiagotzea.
— Edukiontzien bidez hartutako eremu publikoa txikiagotzea.

— lkusizko eragina murriztea.

— Soinu eragina eta maila murriztea.

7.1. Eskuratzea eta berritzea:

Zerbitzuaren barruan edo erreserba gisa barne hartuko dira udala titularra den
edukiontziak, gaur egun zerbitzuan daudenak. Horiek, esleipendunak onartu beharko
ditu, dauden egoeran. Berritzen diren edukiontziak esleipendunak erosi beharko ditu.

Hondakinak biltzeko, atzetik kargatzen den edukiontzia erabiliko dute enpresa
lizitatzaileek. Haien ezaugarriak 4. Eranskinean deskribatzen dira, udalerriko eredu
gisa.

Edukiontziek homogeneoak izan beharko dute, hau da, frakzio bakoitza kolore berekin
identifikatuko da, eta tamaina, forma eta ezaugarriei dagokienez, berdinak izan
beharko dute. Horrela, distortsio estetikoak saihestuko dira tamaina edo forma
desberdineko edukiontziak erabiltzean eta jartzean, toki berean taldekatutako edo
kokatuta.

Ez-bazterkeria eta irisgarritasun unibertsaleko irizpideari jarraituz, Urdulizko Udalak
enpresa esleipendunak bete beharreko baldintza bat ezartzen du: udalerrian dauden
edukiontzien % 10ek gutxienez egokituta egon beharko dute. Udaleko zerbitzu
teknikoek hala eskatuz gero, gune jakin batean auzokoek eskatutakoaren araberako
edukiontzi irisgarriak jarriko ditu.

Edukiontzi horiek, hondakinak ordenatzeko, lerrokatzeko eta ez mugitzeko sistema bat
izan beharko dute. Haizeak gogor jotzen duen udalerriko eremuetan bereziki,
haizearen ondorioz gertatzen diren mugimenduak saihesteko berariazko euste
baliabideak izan beharko dituzte.

Enpresa esleipendunak, ordutegiari, maiztasunei, edukiontzi bakoitzaren material
motari eta bestelakoei buruzko pegatinak jartzeaz arduratu beharko du. Horrela,
materialaren eta haien mantentzearen kostuak bere gain hartuko ditu enpresa
esleipendunak.

Kontratua amaitutakoan, jarritako edukiontzi guztiak, esleipendunak ekarritakoak
barne, Udalaren esku geratuko dira, ondo garbituta, kontserbatuta, funtzionamendu
egokian eta kargarik gabe. Esleipendunak ez du izango komisiorik edo gastu
gehigarririk kobratzeko eskubiderik.

7.2. Instalatzea eta banatzea:

Esleipendunak edukiontzien plana egin beharko du, eta horretarako, jende gehien
dagoen eremuen berezitasunak kontuan hartuko ditu, ahalik eta bilketarik handiena
sustatzeko. Kale estuenen ezaugarri bereziak, merkataritza lokalak egotea eta
bestelakoak kontuan hartuz, irtenbideak eman beharko ditu.

Edukiontzi kopuru nahikoa instalatu beharko du esleipendunak. Edukiontzi kopurua,
edukiera eta biltzeko maiztasunak optimizatuko ditu, zerbitzua egoki emateko.
Horrela, hondakinez gainezka egotea edo hondakinak inguruan botatzea saihestuko
du, gehiegi pilatu ez daitezen.

Edukiontzi berriak jartzeko, Udalaren berariazko baimena beharko du.

Gaur egungo edukiontzien kopurua eta kokapena 2. Eranskinean jasotzen dira.

Kontratua gauzatzen hasten denetik, gehienez, lehen bi hiletan, eta lehen entregatik,
hiru hilez behin, edukiontzien inbentario eguneratua entregatu beharko du
esleipendunak, Udalak adierazten duen formatua erabiliz. Inbentario horrekin batera,
instalatutako edukiontzi berrien argazki eta kokapenez gain, edukiontziekin
gertatutako gorabeherak ere adierazi beharko ditu.

7.3. Edukiontziak garbitzea:

Edukiontzi guztiak, oro har, modu mekanikoan garbituko dira, beharrezko
maiztasunarekin, ohiko erabilera edo indarrean dagoen osasun edo ingurumen
arautegia kontuan hartuz. Edukiontziak behin garbituta, garbiketa ekipamenduak
zeuden tokian utziko ditu berriro, eta kiratsik gabe egon beharko dute.

Garbiketa mekaniko hori edukiontziaren kokalekuan bertan egiten da, garbiketa
ekipamendu mekanizatua duen ibilgailuak erabiliz. Hala, edukiontzia ibilgailuaren
barruan sartzen da presiozko urez, hotz ala beroz, garbitzeko, baimendutako
gehigarriak eta desinfektatzaileak baliatuta, betiere beharrezko segurtasun- eta
osasun-berme guztiak beteta, bai esleipendunaren langileentzat, bai herritarrentzat.
Garbiketa horretan, eskuilak erabiliko dira, eta igurtziz, edukiontziei atxikitako
elementuak askatuko dira. Garbiketa, batik bat, edukiontzien barruan egingo da.
Garbitzearen ondorioz ur zikina automatikoki bilduko da, bide publikoan eror ez dadin.

Garbiketa-ibilgailuak erabiliz, dagoen zikinkeria ezin bada kendu, esleipendunaren
instalazio finkoetara eramango dira edukiontziak. Han, ur beroaz goi-presioz garbitzeko
makinak izango ditu, gehigarri, detergente eta desugertzaileekin nahasteko. Horrez
gain, baliabide elektromekanikoak (lixatzeko makinak, bizarrak kentzeko makinak) eta
eskuzkoak (espatulak, errasketak eta abar) ere erabiliko ditu, pieza eta bazterretan
orban guztiak kentzeko.

Garbitokira eramandako edukiontzien ordez, garbi dauden beste edukiontzi batzuk
jarri beharko dira une horretan, herritarrek etenik izan ez dezaten edukiontziak
erabiltzeko unean.

Edukiontziak garbitzeko maiztasuna beharren araberakoa izango da, haien erabilera
eta garbitasunaren egoera kontuan hartuz. Nolanahi ere, gutxi gorabehera maiztasun
honekin egin beharko du esleipendunak:

- 15 egunez behin, materia organikoa biltzeko edukiontziak.

- Urtean 15 aldiz, hondakinen frakzioa biltzeko edukiontziak: 15 egunez behin
ekainean, uztailean eta abuztuan, eta hilean behin gainerakoetan.

Edukiontziak garbitzean, uraren kudeaketa eta produktu kimikoen erabilera egokia
bermatuko da.

7.4. Mantentzea eta apaintzea:

Zerbitzuak barne hartzen ditu bide publikoan zerbitzuan dauden edukiontzi guztien
itxura egokia, kanpoko apaindura eta funtzionamendu eta kontserbazio egoera egokia
izateko beharrezkoak diren lan guztiak (ixteko mekanismoak konpontzea, zama-lanak,
kolpeak, maspildurak, berriz pintatzeak, pintadak eta grafitiak garbitzea, eta abar).

Lan horiek, oro har, esleipendunak kontratu honekin lotuta dituen instalazioetan edo
lantegi finkoetan egingo dira.

Udaleko zerbitzu teknikoen esku egongo da kaltetutako edukiontzi bat konpontzeko
edo berri bat jartzeko erabakia. Xede horretarako, esleipendunak biltegi bat izango du
kontratuarekin lotutako instalazioetan, udalerri osotik banatuta dauden edukiontzi
guztien % 2arekin gutxienez.

Konpondu beharreko edukiontzien ordez, beste edukiontzi batzuk jarri beharko dira
une horretan, herritarrek etenik izan ez dezaten edukiontziak erabiltzeko unean.

7.5. Edukiontzien ingurua mantentzea.

Lan osagarri gisa, edukiontzien ingurua mantentzeko eta garbitzeko lanak (inguruko
zorua eta hormak nagusiki) egingo dira. Horrez gain, haiekin lotutako elementu
osagarriak ere (balizak eta abar) garbituko dituzte, beren eginkizuna bete eta itxura eta
garbitasun egoera egokia izan dezaten.

Udalerriko edozein eremutan bilketa lanak egindakoan, ezingo da egon zoruan inolako
arrasto edo hondakinik. Bestalde, edukiontziek hutsik egon beharko dute, eta
osasunean eta apaindura publikoan eragin dezaketen gainerako elementuak ere kendu
beharko dituzte.

Edukiontzien ingurua garbitzeko, xede horretarako diseinatutako makinak erabiliko
dira, presiozko urez, hotz ala beroz, beharrezkoak diren gehigarriak, detergenteak,
desinfektatzaileak eta intsektuak hiltzekoak baliatuz, eta hondakinak bilduz. Egoerak
hala eskatzen duenean, zoruaren garbiketa egingo da, edukiontziak kendu edo
lekualdatu ondoren.

Garbiketa horren bidez, ingurua aurretik zegoen antzeko egoeran utzi beharko dute.

Esleipendunak edukiontziak kargatzeko eta deskargatzeko eremuan aparkatzea
debekatzeko beharrezkoak diren seinale horizontalak pintatu beharko ditu.

8. BILKETA BEREZIAK LARRIALDIETAN EDO SALBUESPENEZKO BESTE EDOZEIN
EGOERATAN.

Esleipendunak beharrezkoak diren baliabide guztiak hornitu beharko ditu. Era berean,
ezohiko bilketak ere egingo beharko ditu, udalerrian dauden jai, kontzertu edo
bestelako ekitaldi edo agerraldiren ondorioz, hala nola: Andra Mari eta Santa Marina

9

jaiak, Gabonak eta abar.

Halaber, hondakinak bide publikoan pilatzen badira, eta horrek osasun publikorako
edo segurtasunerako arriskua ekartzen badu, Udalak hondakinak eta gauza guztiak
premiaz kentzeko eta desinfektatzeko agindu ahalko dio esleipendunari leku horietan.

Jarduketa horiek ahalik eta lasterren egingo dira, kaltedunek egoera hori denbora
gutxien jasan dezaten.

Mota horretako lanak egiteko beharrekoak diren giza baliabide eta baliabide
materialak hornituko dira, eta ekitaldia amaitutakoan edo larrialdia aurkitutakoan

berehala egin beharko dira.

Jarduera horiek zerbitzuaren prezioaren barruan sartuko dira.

lll. KAPITULUA. GIZA BALIABIDEAK, BALIABIDE MATERIALAK ETA INSTALAZIO

FINKOAK

9. LANGILEAK.

Esleipendunak behar diren teknikariak eta laguntzaileak izango ditu lanak behar bezala
egiteko, baldintza-agiri honetan eta eskaintzan ezarritakoaren arabera. Lana garatzeko
proposatutako langile horiek eskatutako ezagutzak eta esperientzia dituztela bermatu
beharko du enpresa esleipendunak.

Gaur egun zerbitzua ematen duten langileak subrogatzeko betebeharra, uneko
esleipendunaren eta subrogatzeko langileen artean dauden harremanak arautzen
dituen hitzarmen kolektiboan jasoko da. Gaur egungo langileen osaera eta soldata
baldintzak Plegu honen 5. Eranskinean zehazten dira.

Kontratua aldatzen ez bada salbu, ezingo da kontratatu langile gehiagorik, horrek,
subrogatu diren langileen kopurua handitzen badu. Hori ez bada betetzen,
kontratuaren funtsezko betebeharren ez betetzetzat hartuko da.

Erakunde esleipendunak berehala ordezkatu beharko ditu bere kargua ez dauden

langileak, zerbitzuari kalterik ez egiteko. Gutxienez, ordezkatutako langilearen
prestakuntza eta ordutegi bera izan beharko du langile berriak.

Kontratua indarrean dagoen bitartean, kontratua hasteko erabili den plantillan
aldaketaren bat gertatu behar bada (erretiroa, heriotza, borondatezko baja, kaleratzea,
aldi baterako baliaezintasuna, baliaezintasun iraunkorra eta abar) edo zerbitzuaren
beharrengatik aldaketaren bat gertatzen bada, kontratistak idatziz jakinarazi beharko
die udaleko zerbitzuei, hori gertatu eta hurrengo zortzi (8) egunen barruan.
Jakinarazpenean datu hauek ere barne hartu beharko dira: NAN, kontratu mota, irten
eta sartu den pertsonaren antzinatasuna.

Horrela, zerbitzuak ematen amaitutakoan, eskainitako zerbitzuari atxikitako langileak,
esleitutako eskaintzan adierazitako langileen gainean gertatutako aldaketen ondorioz
geratutakoak izan beharko dira.

Kontratistak instalazioetan edo zerbitzuan kalteak egiten dituen langilea ordezkatzeko
konpromisoa hartzen du, Udalari kalte-ordainak ordaindu behar izan gabe, eta
kontratistari eskatu ahal dizkion erantzukizun ekonomikoak udalari kalterik egin gabe.

Gutxienez, ordezkatutako langilearen prestakuntza eta ordutegi bera izan beharko du
langile berriak.

Enpresa kontratistak lan kontratuak amaitzearen ondoriozko gastu guztiak bere gain
hartu beharko ditu, eta hala badagokie, Udalaren esku geratzen diren kalte-ordainen
zenbatekoa deskontatuko zaion ziurtagiritik.

Greba eginez gero, Udalak ezartzen dituen ezinbesteko gutxieneko zerbitzuak
bermatzen dituzten irtenbideak eskaintzeko konpromisoa hartzen du enpresa
esleipendunak. Garbiketa-programa bereziak antolatuko ditu enpresa esleipendunak
greba egoera bat amaitutakoan, gutxieneko epean garbiketa-egoera arrunta
berreskuratzeko. Greba dagoen aldi horretan, egoera arruntean antolatutako lan-
orduak kontuan hartuz, benetan lan egindako orduekiko zuzenean proportzionala den
ordainketa egingo zaio. Eraikinen garbiketa-egoera arrunta berreskuratzeko ohi baino
ordu gehiago beharko balitu, Udalak ez ditu ordainduko.

Enpresa esleipendunak ezingo du aitzakia gisa hartu langileak falta dituela eskainitako
edo Udalak agintzen dizkion zerbitzuak eteteko edo atzeratzeko. Beharrezko

baliabideak izan beharko ditu une oro lanak gauzatzeko.

Esleipendunarekin -edozein arrazoi edo harreman dela medio, iraunkorra edo
iragankorra izan- elkarlanean jarduten duten pertsona guztiek, haren zerbitzuan soilik

jardungo dute eta ez dute inolako lan-loturarik edo lotura juridikorik izango
Udalarekin. Esleipendunak bere gain hartu beharko ditu araudi indardunaren ondorioz
sortzen diren ordainsari, pizgarri eta gizarte nahiz lan zergak. Udalak ez du inolako
erantzukizunik hartuko arlo horietan.

Aurrekoaren ildo beretik, esleipendunaren ordezkariek, bere ardurapean dauden
langileek eta edozein titulu dela medio, harekin elkarlanean jarduten duten pertsonek
edo harentzat lan egiten dutenek ekintzaz nahiz omisioz hirugarrenei kalte egiten
badiete, Udalak ez du inolako erantzukizunik izango. Xede horretarako, esleipendunak
erantzukizun zibileko aseguruak egin beharko ditu, aurreikusitako lanak egitean
hirugarrenei eragin dakizkiekeen kalteak estaltzeko.

10. UNIFORMEA

Zerbitzuetako langile guztiek erakunde esleipendunaren uniformea eta haren langilea
dela egiaztatzen duen identifikazioa eraman beharko dute. Ezingo du eraman
Urdulizko Udalarekin lotzen duen ezein marrazki edo oharrik.

Langileei eman beharreko jantzien kantitatea eta kalitatea indarrean dauden
hitzarmen kolektiboetan adostutakoaren arabera arautuko dira beti.

Lizitatzaile bakoitzak ekipamendu osagarriaren zerrenda zehatza aurkeztu beharko du,
norbera babesteko ekipamenduak nagusiki, hain zuzen ere langile bakoitzak lan
egitean erabiliko duena.

Langileei dagokienez, esleipendunak hurrengo alderdien gainean erantzukizuna izango
du: garbitasuna, txukuntasuna, jantzietan uniformetasuna, bizilagunekiko oieskeria

edo tratu txarra eta zerbitzua eskaintzean zarata gehiegi ateratzea.

11. BALIABIDE MATERIALAK.

Esleipendunak zerbitzuak zuzen emateko beharrezko baliabide materialak izan
beharko ditu beti. Erabiliko dituen baliabide materialak hiriko beharrei eta
zerbitzuaren ezaugarriei egokienak direnak izango dira. Bestalde, aplikatzekoak diren
segurtasun neurri guztiak errespetatu beharko dituzte.

Zerbitzuari atxikitako baliabide materialak erabiltzeko prest egongo dira beti, eta
ezingo da justifikatu atzerapenik, berandutzerik edo eteterik lanen plangintzan.

Baliabide material guztiek erabiltzeko moduan egon beharko dute beti, eta nahikoak
ere izan beharko dute Plegu honetan ezarritako baldintza, eginkizun eta maiztasun
guztiak zuzen betetzeko, esleipendunak egindako eskaintza kontuan hartuz.

Era berean, erreserbako baliabide materialak izan beharko ditu, titularrek matxurarik

iza

nez gero zerbitzua behar bezala emango dela bermatzeko.

Horiek hautatzeko, hauek kontuan hartuko dira:

1.

Zaborrak biltzean erabiliko diren ekipamenduen ezaugarriak dauden ontziei,
kentzeko hondakinei eta udalerriko orografiari egokituko zaizkie.

Errefusa eta hondakin organikoak biltzeko kamioiak edukiontziak edo ontzi
normalizatuak altxatzeko, biltzaileen barruan edukia husteko eta edukiontzia
jaisteko behar diren baliabide mekanikoak izan beharko ditu. Ibilgailu horien kutxa
iragazgaitza izango da, eta zaborrak hartzeko sistemak xehatu eta trinkotu edo
konprimatuko ditu, karga-ahalmenaren etekinik handiena lor dezan.

Tamaina handiko hondakinak biltzeari dagokionez, ibilgailuek kutxa irekia izango
dute atzeko aldean, jasotzeko baliabideez eta garabiz hornituta.

Materialaren diseinuak, barrutik zein kanpotik erraz garbitzeko aukera eman
beharko du. Garbiketa hori egunero egin beharko du, ibilgailuaren kanpoaldean,
zaborrak kargatzeko kutxa barne, eta astero, kabinaren barruan eta gainerako
zatietan.

Etekin bereko materialen artean zaratarik gutxien ateratzen duena lehenetsiko da,
eta arlo horretan indarrean dagoen arautegia bete beharko du beti.

Lizitatzaileek kaleen tamaina, aireko sareen egoera, zuhaitzak eta ibilgailu astunen
mugak kontuan hartuko dituzte, eta horren arabera, kale horietara egokituta

dauden beharrezko ibilgailuak erabiliko ditu.

Lanak egiteko langileak garraiatzeko, lan eta zirkulazio arauei zorrozki jarraituko die.

. Lanak zaintzeko, ibilgailu arinak izan beharko ditu lizitatzaileak, egingo dituen

jardueren ezaugarrietarako egokiak direnak.

Erabiliko dituen material guztiek soinu eragina, ingurumenaren kutsadura eta
bestelakoak txikiagotzeko helburua kontuan hartu beharko dute beti, makinen
ezaugarri teknikoak eta ahalmenak zein haien portaera nabarmen murriztu gabe.

Halaber, ekipamendu homologatuak izango dira, potentzia akustikoari dagokionez,
712/2002 Errege Dekretuaren arabera, aire zabalean erabiltzen diren makina jakin
batzuek ingurunean sortzen dituzten soinu-emisioak arautzen dituena.

Bide publikoan lan egiten duten ibilgailu guztiak behar bezala ikusteko moduan egongo
dira, eta gidariarekin konexioan lan egiten duten langileek nahitaezko segurtasun-
sistemak izango dituzte. Bestalde, enpresa saiatuko da erregai bidezko edo ordezko
sistemen (bioerregaiak, hidrogenoa...) bidez propultsioa erabiltzen, eta makina edo
ibilgailu horien erabileraren % adieraziko dio Udalari.

Bide publikoan lan egiten dutenek seinaleztapen-ekipo zehatzak izango dituzte, hobeto
detektatzeko, oinezkoentzat eta ibilgailuentzat inolako arriskurik ez sortzeko.

Gidaria ez den langileak (bi baino gehiago) eraman behar dituzten ekipamenduek,
bidaietan langileen erosotasuna eta segurtasuna bermatzen dituen kabina izan
beharko dute.

Automobil guztiek, baina arinek, bai astunek, Industria Zuzendaritzaren aldizkako
ikuskapena egin behar badute, indarreko arautegiak ezarritakoaren arabera egingo

dute.

Makina eta ibilgailu guztien matxurak mantentzeko eta kontserbatzeko gastuak
esleipendunaren kontura izango dira.

12. INSTALAZIO FINKOAK.

Lizitatzaileek zerbitzuaren eskura jartzen dituzten instalazioek behar besteko gaitasuna
izan beharko dute ibilgailu-parkea estalpean edukitzeko, eta biltegirako, garbitzeko eta
ibilgailuak eta makinak mantentzeko behar den azalera izan beharko dute. Horrez gain,
instalazio horietan dituen langileentzat egokiak diren aldagelak eta komunak ere
izango dituzte, Laneko Segurtasun eta Osasunari buruzko indarreko arautegian
ezarritakoaren arabera.

Instalazio finkoek eraginkortasun operatibo handiago baten helburuak bermatu

beharko dituzte, zaborrak biltzeko zerbitzuaren izaera eta espazioan duen banaketa
kontuan hartuz, dagozkion baliabide materialak eta giza baliabideak hobeto banatzeko.

Instalazioak egoera onean egon beharko dira, eta uneoro irisgarritasun egokia
ahalbidetuko dute, garbitasun- eta osasungarritasun-baldintza onei, suteen aurkako
prebentzioari eta laneko segurtasunari dagokienez. Instalazio horiek, mota horretako
instalazioetan aplikatzekoa den edozein arau edota ordenantza bete beharko dute.

Enpresa esleipendunaren erantzukizuna izango da instalazioak bideratuko diren
jarduera garatzeko beharrezkoak diren baimenak kudeatzea eta lortzea.

Instalazioen mantentze-lanen, ekipamenduaren eta instalazioen erabileraren
ondoriozko gastu guztiak enpresa esleipendunaren kontura izango dira.

IV. KAPITULUA. ANTOLAKETA OROKORRA

13. ZERBITZUAREN KUDEAKETA.

Enpresa esleipendunak zerbitzuak kudeatzeko sistema informatikoa ezarriko du, lanen
plangintza operatiboa egiteko, abisuei erantzuteko eta sortzen diren datuen
tratamendu estatistikoa egiteko. Kontratua hasten denetik martxan egon beharko du.

Udalak Internet bidez informazioa ikusteko aukera izan beharko du, edozein
nabigatzaile eta bertsio erabiliz. Nolanahi ere, udaletxeko langileek duten
nabigatzailearekin ibiliko dela eta informazioa denbora errealean ikusiko dutela
ziurtatu beharko dute.

Udalaren azpiegiturarekin ezin bada sartu aplikaziora, ibiltzeko eta ustiatzeko
beharrezkoak diren osagai informatikoak ezarri, lizentziatu eta ordaindu beharko ditu
esleipendunak.

Zerbitzuari buruzko eduki guztiak kargatu beharko ditu esleipendunak, eta eguneratuta
mantendu beharko dira beti.

Sistema horren bidez, enpresa esleipendunak gutxienez datu hauek emango dizkio
Udalari, egunero:

- Giza baliabideen banaketa, kategoriak, lan mota eta esleitutako baliabide
materialak.

- Egunean gertatutako gaixotasun edo istripu bajak, eta ordezkatzeak.

- Aurreko eguneko lan-parteak (egunero kargatu beharrekoak), zerbitzua
ematean gertatu diren gorabeherak ere adieraziz.

Halaber, hileko lehen hamar egunetan, hileko parteak jaso beharko dira sistemak,
gutxienez, datu hauekin:

- Zerbitzuan zuzenean edo zeharka eragin duten gorabeheren laburpena.
- Egindako aparteko lanen zerrenda eta laburpena.
- Lan egoeraren laburpena, bajak, hutsegiteak eta abar.

- Zerbitzuei atxikitako langileek Gizarte Segurantzarekiko betebeharrak egunean
dituztela egiaztatzen duen agiria.

Zerbitzua kudeatzeko sistemak ekipamendu bakoitzaren sektore edo lan ibilbide
guztien definizio grafikoa jasoko du (udal kartografiari buruzkoa), eta harekin lotutako
informazioa, esleitutako baliabideei, ordutegiari eta bestelakoei buruzkoa ere barne
hartuko du.

Era berean, zerbitzuei atxikitako baliabide material guztiak erregistratuko ditu
sistemak, identifikazioa, argazkiak, ezaugarriak, mantentze-lanak eta abar ere
adieraziz. Informazio hori lan-parteetan ikusi ahalko da, eta beharrezkoak diren
estekak ezarriko dira. Kontratuaren instalazio finkoei buruzko informazioa jasoko da:
kokapenak, azalerak, planoak, mantentze-lanak eta abar.

Kudeaketa-sistemak datu guztiak kontsultatzeko eta zerrendatzeko beharrezkoak diren
tresnak izango ditu. Horrela, Microsoft Office 2003-rekin bateragarriak diren eta
planoak inprimatzeko formatuetan sortuko ditu agiriak. Horiek guztiak Udalaren
beharrei egokitu beharko dira.

Bestalde, informatika-sistemak zerbitzuei buruzko abisuak jasotzeko eta kudeatzeko,
nahiz haien arlo desberdinen datu estatistikoak emateko ahalmena izango dute.

14. ZERBITZUAREN JARRAIPENA EGITEA.

Kontratatutako zerbitzuak etengabe ikuskatu eta zainduko ditu Udalak, eta hark lanak
behar bezala eta agirietan ezarritako moduan egiten direla egiaztatu ahal izango du,
bai eta langileak eta materiala noiznahi eta nonahi berrikusi ere.

Kontratatutako zerbitzuen kontrola eta baliabide nahikoak esleitu direla bermatzeko,
eta udal Administrazioaren erantzukizun solidario edo subsidiarioak saihesteko,
kontratatutako zerbitzuetan erabili dituen langileen izenen zerrenda, lan egindako
ordu kopurua, zer jarduera egiten dituzten, ordaindutako TCak eta langileei nominak
ordaindu izanaren egiaztagiria eman beharko dizkio esleipendunak Udalari, hilero.
Horrela, langileen helbide gisa, enpresaren helbide soziala ezarriko da, jakinarazpenak
egiteko. Betebehar hori ez badu betetzen, kontratuaren funtsezko betebeharren ez-
betetzetzat hartuko da.

Administrazioak horretarako izendatzen dituen udal-teknikariak esleipendunaren
lokaletara eta bulegoetara sartu ahal izango dira, eta behar beste datu emango zaizkie
giza ekipoen eta ekipo materialen antolaketari buruz, bai eta egindako edo egin
beharreko lanei buruz ere.

Era berean, egoki iritzitako jarraibideak eta zuzenketak helarazi ahal izango ditu, eta
kontratista behartuta egongo da horiek betetzen direla egiaztatzeko behar diren agiri
guztiak erakustera eta, bereziki, gizarte-aseguruei, bertaratze-agiriei, lan-istripuei,
aseguru-polizei eta instalazioei eta materialari dagozkienak erakustera, eta, oro har,
udal honen erantzukizun subsidiarioa saihestera bideratutako jarduketa guztiak
baimentzera.

Urdulizko Udalaren erabakiak idatziz jasoko dira, eta berehala beteko dira.

Kontrata honen zerbitzuekin lotutako txostenak, proiektuak eta azterlanak prestatzea,
bai eta udaleko zerbitzu teknikoek agintzen dizkioten argazki-erreportajeak ere
prestatu beharko ditu esleipendunak.

15. SENTIBERATZE KANPAINAK

Ekonomia Zirkularrerako Hondakinei eta Lurzoru Kutsatuei buruzko apirilaren 8ko
7/2022 Legearen 16.3 artikulua betetzeko, enpresa esleipendunak bere gain hartuko
du kontratuak iraun bitartean herritarrak sentiberatzeko kanpainak egitea.

Artikulu horrek honela dio: «Sektore publikoko erakundeek hondakinak biltzeko eta
tratatzeko egiten dituzten kontratuen xedean sartuko da kontratistak prestakuntza-
eta sentiberatze-neurriak gauzatzea zerbitzua ematen zaien herritarrentzat, honako gai
hauei dagokienez: hondakinen prebentzioa eta arriskugarritasuna, berrerabiltzea,

bereizitako bilketa, berrerabiltzeko eta birziklatzeko prestatzea, eta hondakinak
bidegabe kudeatzearen eta zaborra sakabanatuta uztearen ondorioak.»

16. ERANSKINAK

. eranskina Hondakinen bilketari buruzko datuak
. eranskina Edukiontziak

. eranskina Subrogatzeko langileen zerrenda

